
Kanadiska olju- og gassfelagið Iona Energy hevur í einum tíðindaskrivi seinnapartin boða 

frá at ein roynd at fáa bjarga felagnum fíggjarliga er miseydnað. Orsøkin er at ein sokallað 

"farm out"-avtalað í samband við ognarskapin í Orlando-ætlanini miseydnaðist. 

Iona Energy hevur tí í dag boða frá at teirra bretsku dótturfeløg Iona Energy Company og 

Iona UK Huntington Limited eftir øllum at døma noyðast at leggja kortini á borðið, og senda 

feløgini í skiftirættin. 



Atlantic Petroleum er ein av samstarvspørtunum í Orlando, meðan norska Noreco er partur 

í Huntington-ætlanini. 

Atlantic Petroleum hevur eisini sent út eini boð til keypsskálan og íleggjararnar har teir boða 

frá um støðuna hjá Iona. Nevndin í Atlantic Petroleum skal nú tosa um støðuna og kanna 

hvat hetta merkir fyri føroyska oljufelagið. 

Atlantic Petroleum sigur í fráboðani at tey venda aftur tá tey hava nakað at boða frá um 

málið. 

Atlantic Petroleum skal í næstu viku leggja fram sín rokniskap fyri triðja ársfjórðing. 

 


